
Kaltaru punyaatma prem sudha shiv naam
Hitkarak sanjivani shiv chintan aviram

Patit paavan jaise madhur shiv rasna ke ghol

Bhakti ke hansa hi chuge moti ye anmol
Jaise tanik suhaga sone ko chamkaye

Shiv sumiran se aatma adbhut nikhri jaaye
Jaise chandan vriksh ko daste nahi hai naag
Shiv bhakto ke chole ko kabhi lage na daag
Om namah shivaay om namah shivaay

Daya nidhi bhuteshwar shiv hai chatur sujaan

Kan kan bhitar hai base nilkanth bhagwan
Chandchud trinetra uma pati vishwesh

Sharanagat ke ye sada kate sakal kalesh
Shiv dware prapanch ka chal nahi sakta khel
Aag aur paani ka jaise hota nahi hai mel
Bhay bhanjan natraj hai damruwale nath
Shiv ka vandan jo kare shiv hai unke saath
Om namah shivaay om namah shivaay

Lakho ashwmegh ho so ganga snan

Unse uttam hai kahi shiv charno ka dhyan
Alakh niranjan naad se upje aatm gyan
Bhatke ko rasta mile mushkil ho asaan

Amar guno ki khaan hai chit shuddhi shiv jaap
Sat sangat mein baith ke karlo pachyataap
Lingeshwar ke manan se sidhh ho jaate kaaj
Namah shivaay rat-ta jaa shiv rakhenge laaz
Om namah shivaay om namah shivaay

Shiv charno ko chune se tan man paavan hoye
Shiv ke roop anup ki samta kare na koi
Mahabali mahadev hai mahaprabhu mahakaal
Asurnikandan bhakt ki peeda hare tatkaal
Sarv vyapi shiv bhola dharm roop sukh kaaj
Amar ananta bhagvanta jag ke paalan har
Shiv karta sansar ke shiv srishti ke mul

Rom rom shiv ramne do shiv na jaio bhul

Om namah shivaay om namah shivaay

Om namah shivaay om namah shivaay

Om namah shivaay om namah shivaay

Om namah shivaay om namah shivaay

Shivamrit ki paavan dhara dho deti har kasht hamara
Shiv ka path sada sukhdai shiv ke bin hai kaun sahayi

Shiv ki nisdin ki jo bhakti denge shiv har bhay se mukti
Mathe dharo dhiv naam ki dhuli tut jayegi yam ki sooli

Shiv ka sadhak dukh na mane shiv ko harpal sammukh jaane
Saup di jisne shiv ko dor lute na usko pancho chor

Shiv saagar mein jo jan doobe sankat se woh hans ke juje
Shiv hai jinke sangisathi unhe vipda kabhi sataati

https://www.lyricsbogie.com/shiv-amritwani/

lyricsbogie.com



Shiv Amritwani Lyrics - Shiv Amritwani

16

Shiv bhaktan ka pakde haath shiv santan ke sada hi saath
Lyricsbogie.com
Shiv ne hai brahmand rachaya teen lok hai shiv ki maaya

Jin pe shiv ki karuna hoti woh kankad ban jaate moti
Shiv sang taar prem ke jodo shiv ke charan kabhi na chhodo

Shiv mein manva man ko rang le shiv mastak ki rekha badle
Shiv har jan ki nas nas jaane bura bhala ve sab pahchane

Ajar amar hai shiv avinashi shiv pujan se kate chaurasi
Yahan wahan shiv sarv vyapak shiv ki daya ke baniye yachak

Shiv ko dijo sachhi nishtha hone na dena shiv ko rushta
Shiv hai shraddha ke hi bhookhe bhog lage chahe rukhe sukhe

Bhavna shiv ko bas mein karti preet se hi to preet hai badhti
Shiv kahte hai man se jaago prem karo abhimaan tyago

Doha :

Duniya ka moh tyaag ke shiv mein rahiye leen
Sukh dukh hani-labh to shiv ke hi hai aadhin

Bhashm ramaiya parvati vallabh shiv phaldayak shiv hai durlabh

Maha kautuki hai shiv shankar trishul dhari shiv abhayankar

Shiv ki rachna dharti ambar devo ke swami shiv hai digambar

Kaal ka dahan shiv rundan poshit hone na dete dharm ko dushit

Durgapati shiv girijanath dete hai sukho ki prabhaat
Srustikarta tripurdhari shiv ki mahima kahi na jaati

Divya tez ke ravi hai shankar pooje ham sab tabhi hai shankar
Shiv sam aur koi na daani shiv ki bhakti hai kalyaani

Kehte munivar guni sthani shiv ki baate shiv hi jaane
Bhakton ka hai shiv priya halaahal neki ka ras baantate harpal

Sabke manorath siddh kar dete sabki chinta shiv har lete
Bam bhole avdhoot swaroopa shiv darshan hai ati anupa

Anukampa ka shiv hai zarna harne wale sabki trushna
Bhooto ke adhipati hai shankar nirmal man shubh mati hai shankar

Kaam ke shatru vish ke nashak shiv mahayogi bhay vinashak
Rudra roop shiv mahatezsvi shiv ke jaisa kaun tapasvi

Himgiri parvat shiv ka dera shiv sammukh na tike andhera
Laakho sooraj ki shiv jyoti shastron mein shiv upmaan hoti

Shiv hai jag ke sirjan hare bandhu sakha shiv isht hamare
Gau brahman ke ve hitkari koi na shiv saa par upkari

Doha :

Shiv karuna ke strot hai shiv se kariyo preet
Shiv hi param punit hai shiv sache man meet

Shiv sarpo ke bhushandhari paap ke bhakshan shiv tripurari
Jatajut shiv chandrashekhar vishv ke rakshak kala kaleshvar

Shiv ki vandana karnewale dhan vaibhav paa jaaye nirala
Kasth nivarak shiv ki pooja shiv sa dayalu aur na dooja

Panchmukhi jab roop dikhave danav dal mein bhay chha jaave
Dam dam damroo jab bhi bole chor nishachar ka man dole

Ghot ghat jab bhang chadhave kya hai leela samjh na aave
Shiv hai yogi shiv sanyasi shiv hi hai kailaash ke vasi

Shiv ka das sada nirbhik shiv ke dhaam bade ramnik
Shiv bhrukuti se bhairav janme shiv ki murat rakho man mein

Shiv ka archan mangalkari mukti sadhan bhav bhayhari
Bhakt vatsal din dayala gyan sudha hai shiv kripala

Shiv naam ki nauka hai nyari jisne sabki chinta taari
Jeevan sindhu sahej jo tarna shiv ka harpal naam sumirna

Tarkasur ko marnewale shiv hai bhakto ke rakhwale
Shiv ki leela ke gun gaan shiv ko bhul ke na bisrana

Andhkasur se dev bachaye shiv ne adbhut khel dikhaye

Shiv charno se lipte rahiye mukh se shiv shiv jai shiv kahiye

Bhasmasur ko var de dala shiv hai kaisa bhola bhala
Shiv tirtho ka darshan kijo man chahe var shiv se leejo

Doha :

Shiv shankar ke jaap se mit jaate sab rog
Shiv ka anugrah hote hi peeda na dete shog

Brahma vishnu shiv anugaami va hai din hin ke swami
Nirbal ke balroop hai shambhu pyase ko jalroop hai shambhu

Raavan shiv ka bhakt nirala shiv ko di das shish ki mala
Garv se jab kailaash uthaya shiv ne anguthe se tha dabaya

Dukh nivaran naam hai shiv ka ratn hai wo bin daam shiv ka
Shiv hai sabke bhagyavidhata shiv ka sumiran hai phaldata

Shiv dadhichi ke bhagvanta shiv ki tari amar ananta
Shiv ka sevadar sudarshan saanse kar di shiv ko arpan

Mahadev shiv audhadaani baaye ang mein saje bhawani
Shiv shakti ka mel nirala shiv ka har ek khel nirala

Shambhar naami bhakt ko tara chandrasen ka shok nivaara
Pingla ne jab shiv ko dhyaya deh chuta aur moksh paaya

Gokarn ki chan chuka anari bhav saagar se paar utaari
Ansuiya ne kiya aaradhan tute chinta ke sab bandhan

Bel-paato se pooja kare chandali shiv ki anukampa huyi nirali
Markandey ki bhakti hai shiv durvasha ki shakti hai shiv

Ram prabhu ne shiv aaradha setu ki har tal gayi badha
Dhanushbaan tha paya shiv se bal ka saagar tab aaya shiv se

Shri krishna ne jab tha dhyaya dash putro ka var tha paaya
Humsevak to swami shiv hai anhad antaryami shiv hai

Doah :

Dindayalu shiv mere shiv ke rahiyo daas
Ghat ghat ki shiv jaante shiv par rakh vishwas

Parshuram ne shiv gun gaaya kinha tap aur farsa paya
Nirgun bhi shiv shiv nirakaar shiv hai srushti ke aadhar

Shiv hi hote murtiman shiv hi karte jag kalyaan
Shiv mein vyapak duniya saari shiv ki shiddhi hai bhayhari

Shiv hai bahar shiv hi andar shiv ki rachna saat samandar
Shiv hai har ik ke man ke bhitar shiv hai har ek kan kan ke bhitar

Tan mein baitha shiv hi bole dil ki dhadkan mein shiv dole
Hum kathputli shiv hi nachata nayano ko par nazar na aata

Maati ke rangdar khilaune saanvle sundar aur silone
Shiv ho jode shiv ho tode shiv to kisi ko khula na chhode

Aatma shiv parmatma shiv hai dayabhav dharmatma shiv hai
Shiv hi deepak shiv hi baati shiv jo nahi to sab kuch maati

Sab devo mein jyesth shiv hai sakal guno mein shresth shiv hai
Jab ye taandav karne lagta brahmand sara darne lagta

Tisara chakshu jab jab khole trahi trahi ye jag bole
Shiv ko tum prashanna hi rakhna aastha aur lagn banaye rakhna

Vishnu ne ki shiv ki pooja kamal chadhau man mein sujha
Ek kamal jo kam tha paya apna sundar nayan chadhaya

Sakshat tab shiv they aaye kamal nayan vishnu kehlaye
Indradhanush ke rango mein shiv sant ke satsango mein shiv

Doha :

Mahakaal ke bhakt ko maar na sakta kaal
Dwar khade yamraj ko shiv hai dete taal

Yagya sudan maha raudra shiv hai aanad murti natwar shiv hai
Shiv hi hai shmashan nivaasi shiv katen mrutyulok ki fansi

Vyadh charam kamar mein sohe shiv bhakton ke man ko mohe

Nandi ghan par kare savari aadinath shiv gangadhari

Kaal ke bhi to kaal hai shankar vishdhari jagpaal hai shankar
Mahasati ke pati hai shankar dinsakha shubh mati hai shankar

Laakho shashi ke sammukhwale bhang dhature ke matwale
Kaal bhairav bhuto ke swami shiv se kampe sab phalgaami

Shiv hai kapaali shiv bhashmangi shiv ki daya har jiv ne mangi
Mangalkarta mangalhari dev shiromani mahasukhkari

Jal tatha bilv kare jo arpan shraddha bhaav se kare samrpan
Shiv sada unk karte raksha satykarm ki dete shiksha

Ling par chandan lep jo karte unke shiv bhandar hai bharte

Chosath yogni shiv ke bas mein shiv hai nahate bhakti ras mein

Vasuki naag kanth ki shobha aasutosh hai shiv mahadeva
Vishvmurti karunanidhan maha mrutyunjay shiv bhagwan

Shiv dhare rudraksh ki mala nileshwar shiv damroo wala
Paap ka shodhak mukti saadhan shiv karte nirdayi ka mardan

Doha :

Shiv sumiran ke neer se dhul jaate hai paap
Pavan chale shiv naam ki ude re dukh santaap

Panchakshar ka mantra shiv hai sakshat sarveshwar shiv hai
Shiv ko naman kare jag-sara shiv ka hai ye sakal pasaara

Kshir saagar ko mathnewale riddhi siddhi sukh denewale
Ahankar ke shiv hai vinashak dharm deep jyoti prakashak

Shiv bichhuvan ke kundaldhari shiv ki maya srishti saari
Mahananda ne kiya shiv chintan rudraksh mala kinhi dhaaran

Bhavsindhu se shiv ne taara shiv anukampa aparampara
Tri-jagat ke yash hai shivji divya tez gaurish hai shivji

Mahabhar ko sahnewale vair rahit daya karne wale
Gun swaroopa hai shiv anupa ambanath hai shiv taprupa

Shiv chandish param sukh jyoti shiv karuna ke ujjwal moti
Punyatma shiv yogeshwar hai mahadayalu shiv sharneswar

Shiv charanan pe mastak dhariya shraddha bhav se archan kariye

Man ko shivala roop bana lo rom rom mein shiv ko rama lo

Mathe jo bhakt dhooli dharenge dhan aur dhan ke kosh bharenge

Shiv ka baak bhi banna jaave shiv ka daas param pad paave

Dasho dishao mein shiv drishti sab par shiv ki krupa drishti
Shiv ko sada hi sammukh jaano kan kan beech base hi maano

Shiv ko saupo jeevan naiya shiv hai sankat taal khevaiya
Anjali baandh kare jo vandan bhay janjaal ke tute bandhan

Doha :

Jinki raksha shiv kare mare na usko koy
Aag ki nadiya se bache baal naa banka hoy

Shiv data bhola bhandari shiv kailashi kala bihaari
Sagun brahm kalyaan karta vighn vinashak baadha harta

Shiv swaroopini srushti sari shiv se pruthvi hai ujiyari
Gagandeep bhi maya shiv ki kamdhenu hai chhaya shiv ki

Ganga mein shiv shiv mein ganga shiv ke taare turat kusanga
Shiv ke kar mein sajhe trishula shiv ke bina ye jag nirmula

Svarnmayi shiv jata niraali shiv shambhu ki chhata niraali
Jo jan shiv ki mahima gaaye shiv se phal manvanchhit paaye

Shiv pag pankaj swarg samaan shiv paaye jo tyaje abhimaana
Shiv ka bhakt na dukh mein dole shiv ka jaadu sir chad bole

Parmanand anant swaroopa shiv ki sharan pade sab kupa
Shiv ki japiyo har par maala shiv ki nazar mein teeno kaala

Antar ghat mein ise basa lo divya jyot se jyot mila lo
Namah shivay jape jo swasa puri ho har man ki aasaa

Doha :

Parampita parmatma purn sachchidanand
Shiv ke darshan se mile sukhdayak aanad

Shiv se bemukh kabhi na hona shiv sumiran ke moti pirona
Jisne bhajan hai shiv ke sikhe usko shiv har jagah hi dikhe

Preet mein shiv hai shiv mein preeti shiv sammukh na chale aneeti
Shiv naam ki madhur sugandhi jisne mast kiyo re nandi

Shiv nirmal nirdosh niraale shiv hi apna virad sambhale
Param purush shiv gyan puneeta bhakto ne prem se jeeta

Doha :

Aantho pahar aradhiye jyotirling shiv roop
Naynan beech basaiye shiv ka roop anup

Ling may sara jagat hai ling dharti aakash
Ling chintan se hote hai sab paapo ka nash
Ling pavan ka veg hai ling agni ki jyot

Ling se paatal hai ling varun ka strot

Ling se hai ye vansapati ling hi hai phal-phool
Ling hi ratn swaroop hai ling maati nirdhoop
Om namah shivaay om namah shivaay

Ling hi jeevan roop hai ling mrutyulingkar
Ling megha ghanghor hai ling hi hai upchar
Jyotirling ki saadhna karte hai teeno log
Ling hi mantra jaap hai ling ka roop shlok
Ling se bane puraan ling vedo ka saar
Riddhiya siddhiya ling hai ling karta kartaar
Praatkal ling pujiye puran ho sab kaaj

Ling pe karo vishvas to ling rakhenge laaz
Om namah shivaay om namah shivaay

Sakal manorath siddh ho dukho ka ho anat
Jyotirling ke naam se sumirat jo bhagwant
Maanav daanav rishimuni jyotirling ke das
Sarv vyapak ling hai puri kare har aas

Shiv roopi is ling ko pooje sab avtaar
Jyotirlingo ki daya sapne kare saakar

Ling pe chadhne vaidya ka jo jan le parsaad
Unke hriday me baje shiv karuna ka naad
Om namah shivaay om namah shivaay

Mahima jyotirling ki gaenge jo log

Bhay se mukti paenge rog rahe naa shog
Shiv ke charan saroj tu jyotirling mein dekh
Sarv vyapi shiv badle bhagy teere

Daari jyotirling pe ganga jal ki dhaar

Karenge gangadhar tujhe bhav sindhu se paar
Chit shruddhi ho jaaye re lingo ka dhar dhyan
Ling hi amrut kalash hai ling hi daya nidhan
Om namah shivaay om namah shivaay

Om namah shivaay om namah shivaay

Om namah shivaay om namah shivaay

Om namah shivaay om namah shivaay

Om namah shivaay om namah shivaay

Jyotirling hai shiv ki jyoti jyotirling hai daya ka moti
Jyotirling hai ratno ki khaan jyotirling mein ramaa jahan

Jyotirling ka tez nirala dhan sampati ka dene wala
Jyotirling mein hai nat nagar amar guno ka hai ye saagar

Jyotirling ki kiye jo seva gyna dhyan ka paoge meva
Jyotirling hai pita samaan srishti iski hai santaan

Hai isht pyare jyotirling hai sakha hamare
Jyotirling hai narishwar jyotirling hai siddh vimleshwar

Jyotirling gopeshwar data jyotirling hai vidhi vidhata
Jyotirling hai sharneswar swami jyotirling hai antaryami

Satyugo mein ratno se shobhit dev jano ke man ko mohit
Jyotirling hai atyant hi sundar chhattaa iski brahamnd andar

Treta yug mein svarn sajata sukh sooraj ye dhyan dvajata
Sakal srusti man ki karti nisdin pooja bhajan bhi karti

Dwapar yug mein paras nirmit guni gyani sur nar sevi
Jyotirling sabke man ko bhata mahamarak ko mar bhagata

Kalyug mein parthiv ki murat jyotirling nandkeshwar surat
Bhakti shakti ka vardata jo data ko hans banata

Jyotirling par pushp chadaho keshar chandan tilak lagao
Jo jan dudh karenge arpan ujle ho unke man darpan

Doha :

Jyotirling ke jaap se tan man nirmal hoye
Iske bhakto ka manva kare na vichlit koi

Somnath sukh karnewala som ke sankat harnewala
Daksh shrap se som chudaya som hai shiv ki addbhut maya

Chandra dev ne kiya jo vandan som ne kate dukh ke bandhan
Jyotirling hai ye sukhdayi din hin ka sada sahaayi

Bhakti bhav se ise jo dhyaye man vaani shital tar jaaye
Shiv ki aatma roop som hai prabhu parmatma roop som hai

Yahan upasnha chandra ne ki shiv ne uski chinta harli
Is tirath ki shobha nyari shiv amrit saagar bhavbhayhari

Chandra kund mein jo bhi nahaye paap se ve jan mukti paye
Kshay kushth sab rog mitave kaya kundan pal mein banave

Mallikarjun hai naam nyara shiv ka paavan dham pyara
Kartikey jab shiv se they roothe mata pita ke charan na chute

Shri shaili parvat jaa pahunche kasht bhaya parvati ke man mein
Vah kumar ke chali jo milne sang chale na mana shankar ne

Shri shaili parvat upar gae jo dono umamaheswar
Unhen dekhkar kartik uth bhage aur kumar parvat pe biraje

Jahan shrit huye parvati shankar dham bana ve shiv ka sundar
Shiv ka arjun naam suhata mallika hai meri parvati maata

Ling roop hao jahan bhi rahte mallikarjun hai usko kehte
Manvanchhit phal denewala nirbal ko bal dene wala

Doha :

Jyotirling ke naam ki le man maala pher
Manokamna puran hogi lage na chin bhi der

Ujjain ki kshripa nadi kinare brahman they shiv bhakt nyare
Dushan daity satata nisdin garm dwesh dikhlata nisdin

Ik din nagri ke nar-nari dukhi ho rakshas se atibhari
Param siddh brahman se bole daity ke bhay se har koi dole

Dusht nishachar chutkara paane ko yagya pyara
Brahman tap ne rang dikhaya pruthvi phaad mahakaal aaye

Rakshas ko hukaar mara bhay bhakton ubara
Aagrah bhakton ne jo kinha mahakaal ne var tha diya

Jyotirling ho rahu yahan par ichha purn karun yahan par
Jo koi man se mujhe pukare usko dunga vaibhab sare

Ujjaini ke raja ke paas mani thi addbhut badi hi khash
Jise chhinne ka shadyantra kiya tha kaiyo ne hi milkar

Mani bachane ki asha mein shatru vijay ki abhilasha mein

Shiv mandir mein dera jamakar kho gaye shiv ka dhyan lagakar

Ik baalak ne had hi kar di us raja ki dekha dekhi
Ek sadharan paththar lekar pahucha apni kutiya bhitar

Shivling maan ke ve paashan poojne laga shiv bhagwan
Uski bhakti ki chumbak se khiche hi aye shambhu jat se

Omkar omkar ki rat sunkar huye pratishit omkar bankar
Omkareshwar wahi hai dham ban jaaye bigade jahan pe kaam

Nar narayan do avtaar bholenath se jinhe tha pyar
Paththar ka shivling banakar namah shivaay ki dhun gakar

Doha :

Shiv shankar omkar ka rat le manva naam
Jeevan ki har raah mein shivji lenge thaam

Nar narayan do avtaar bholenath se jinhe tha pyar

Paththar ka shivling banakar om namah shivaay ki dhun gakar

Kai varsh tap kiya shiv ka pooja aur jap kiya shankar ka
Shiv darshan ko akhiya pyasi aa gaye ek din shiv kailaashi

Nar narayan se ve bole daya ke maine dwar hai khole
Jo ho ichha lo vardan bhakt ke bas mein hai bhagwan

Karbandhe ki bhakti ne ki binati kar do pavan prabhu ye dharti
Taras raha kedar ka khand ye ban jaye uttam amrit kund ye

Shiv ne unki maani baat ban gaya vehi kedarnath
Mangaldayi dham shiv ka gunj raha jahan naam shiv ka

Kumbhkaran ka beta bheem brahmvar ka hua bali asir
Indradev ko usne haraya kam roop mein garjta aaya

Qaid kiya tha raja sudakshan karagar mein kare shiv poojan
Kisi ne bheem jo jaa batlaya krodh se bhar ke wo wahan aaya

Parthiv ling par mara hathoda jag ka paavan shivling toda
Prakat huye shiv tandav karte laga bhagne bheem tha dar ke

Damrudhar ne dekar jhatka dhar pe paani danav patka
Aisa roop vikral banaya pal mein rakshas maar giraya

Ban gaye bholeji pralaynkar bheem mar ke huye bhimshankar
Shiv ki kaisi alaukik maya aaj talak koi na jaan na paya

Har har har mahadev ka mantra padhe har din re
Dukha se peedit mandira paa jayega chain

Parmeshwar ne ik din bhakto janna chaha ek mein do ko
Nari purush ko prakte shivji parmeshwar ke roop hai shivji

Naam purush ka ho gaya shivji nari bani thi amba shakti
Parmeshwar ki aagya pakar tabhii bane dono samadhi lagakar

Shiv ne addbhut tez dikhaya paanch kosh ka nagar basaya
Jyotirmay ho gaya aakash nagri siddh huyi purush ke paas

Shiv ne ki tab srushti ki rachna pada us nagar ko kashi banna

Paanch kosh ke karan tab hi isko kahte hai panchkoshi

Vishweshwara ne ise basaya vishwanath ye tabhi kahaya
Yahan naman jo man se karte siddh manorath unke hote

Brahmgiri par tap gautam lekar paae siddhiyo ke kitane var
Irsha ne kuch rishi bhatkaye gautam ke vairi ban aaye

Dwesh ka sab ne jhal bichhaya gau hatya ka ilzaam lagaya
Aur kaha tum prayashchchit karna swarg lok se ganga lana

Ek karod shivling sajakar gautam ki tap jyot ujagar
Prakat shiv aur shiva wahan par manga rishi ne ganga ka var

Shiv se ganga ne vinay ki aise prabhu main yahan na rahungi
Jyotirling prabhu aap ban jaaye phir meri nirmal dhara bahaye

Shiv ne maani ganga ki binti ganga jhatpat bani gautami
Trimbakeshwar hai shivji viraje jinka jag mein danka baje

Doha :

Ganga dhar ki archna kare ko manchhit laye
Shiv karuna se unpar aanch kabhi na aaye

Rakshas raj mahabali raavan ne jab kiya shiv tap se vandan

Bhaye prasanna shambu pragte diya vardan raavan pag padhke

Jyotirling lanka le jaao sada hi shiv shiv jai shiv gaao
Prabhu ne uski archan mani aur kahan rahe savdhani

Raste mein isko dhara pe na dharna yadi dharega to phir na uthna

Jyotirling raavan ne uthaya garuddev ne rang dikhaya

Use pratit huyi laghushanka dhiraj khoya usne man ka
Vishnu brahman roop mein aye jyotirling diya use thamaye

Raavan nibhyat ho jab aaya jyotirling pruthvi par paya
Ji bhar usne jor lagaya gaya na par ve phir se uthaya

Ling gayo paatal mein ghaskar athangul raha bhoomi upar
Ho nirash lankesh pachhtaya chandrakup phir kup banaya

Usmein tirtho ka jal dala namo shivaay ki pheri mala
Jal se kiya tha ling abhishek jai shiv ne bhi drashy dekha

Pratham poojan tha usi ne kinha natwar ne use var ye dinha
Pooja tari meri man ko bhave vaidhnath ye sada kahaye

Manvanchhit phal milte rahenge sukhe upvan khilte rahenge
Ganga jal jo kanvad lave bhaktjan mere param pad pave

Aisa anupan dham hai shiv ka muktidata naam hai shiv ka
Bhaktan ki yahan hari banaye bole bam bole bam jo na gaye

Doha :

Vaidhnath bhagwan ki pooja kare dhar dhyaye
Safal tumhare kaaj ho mushkile aasaan

Supriya vaibhav prem anuragi shiv sang jiski lagi thi
Taad pratad daruk atyachari deta usko pyas ka mari

Supriya ko nirlajpuri lejakar band kiya use bandi banakar
Lekin bhakti chhut na paayi jel mein pooja ruk nahi paayi

Daaruk ek din phir wahan aaya supriya bhkat ko bada dhamkaya
Phir bhi shraddha huyi na vichalit laga raha vandan mein hi chit

Bhaktan ne jab shivji ko pukaara wahan sighasan pragat tha nyara
Jis par jyotirling saha tha mashtak ashtra hi paas pada tha

Astra ne supriya jab lalkara daaruk ko ek var mein mara
Jaisa shiv ka aadesh tha aaya jay shivling nagesh kahaya

Raghuvar ki lanka pe chadhai laleeta ne kala dikhai
Sau yojan ka setu bandha ram ne us par shiv aaradha

Raavan mar ke jab laut aaye paramrsh ko rishi bulaye
Kaha muniyo ne dhayan dijau prabhu hatya ka prayshchchit kijau

Baalu kali ne sie banaya jisse raghuvar ne ye dhyara
Ram kiyo jab shiv ka dhyan brahm dalan ka dhul gaya paap

Har har mahadev jai kari bhumandal mein gunje nyari

Jahan zarne shiv naam ki behte usko sabhi rameswar kahte

Ganga jal se yahan jo nahaye jeevan ka wo har sukh paye
Shiv ke bhakto kabhi na dolo jai rameshwar jai shiv bolo

Doha :

Paarvati vallabh shankar kahe jo ek man hoye
Shiv karuna se uska kare na anisht koi

Devgiri hi sudharm rahta shiv archan ka vidhi karta
Uski sudeha patni pyari poojati man se tirth purari

Kuch kuch phir bhi rahti chintit kyunki thi santan se vanchit
Sushma uski behna thi chhoti prem sedeha se bada karti

Use sudeha ne jo manaya lagan sudharm se karvaya
Baalak sushma kokh se janma chand se uski hoti upma

Pahle sudeha ati harshayi irsha phir thi man mein samayi
Kar di usne baat nirali hatya baalak ki kar dali

Usi sarovar mein shav ko dala shushma jape jahan shiv ki mala
Shraddha se jab dhyan lagaya baalak jivit ho chal aaya

Sakshat shiv darshan dinhe siddh manorath sare kinhe
Vaasit ho kar parmeshwar ho gaye jyotirling ghushmeshwar

Jo chunte shiv lagan ke moti sukh ki varsha un par hoti
Shiv hai dayalu damruwale shiv hai santan ke rakhwale

Shiv ki bhakti hai phaldayak shiv bhakto ke sada sahayak
Man ke shivale mein shiv dekho shiv charnan mein mastak teko

Ganpati ke shiv pita hai pyare teeno lok se shiv hai nyare
Shiv charnan ka hoye jo das uske grah mein shiv ka nivaas

Shiv hi hai nirdhosh niranjan mangaldayak bhay ke bhanjan
Shraddha ke mange bil pattiyan jaane sabke man ki battiyan

Doha :

Shiv amrit ka pyar se kare jo nisdin paan
Chandrachud shiv sada kare unka to kalyaan.

